
O IV centenario de Camoes

A grande figura de Camoes ¢ caseque tan
estimada en Galicia coma no mesmo Portu-
gal, porque se ali nascéu ¢ a sua Patria deun
groria, descendente era de galegos e pol-as
suas veas corria sangue irma da nosa, como
tamén irma da nosa ¢ a fala en que trazou as
maravillosas estrofas de «Os Lusiadas», o
monumento mais grande da Literatura portu-
guesa, en cuio poema, segtin frase de Sousa
Martins «palpita o cor.1izén da Patria».

Os que facemos culto da nosa fala por a
considerar o tesouro mais prezado do espiri-
to da raza, e que loitamos de cote pol-a esal-
tacion da conscencia do noso pobo, non
podemos deixar de mnos sumar a groriosa
efemérides do IV centenario do inmortal poe-
ta que deu espresion a conscencia da nazo-
nalidade portuguesa cando a cobiza do uni-
tarismo ibérico tanto levaba traballando na
desnazonalizacion do seu pobo.

Camoes foi 0 espirito eleito, o poeta lumi-
0so que senfindo toda a indomavel resis-
tencia da raza a se sometere a estranos
poderes, acendéu nas xeneracios dos seus
compatrianos os podentes impetos da inde-
pendencia nazonal que a nada nin a ninguén
se dobrega.

Nos Lusiadas estan comprendidas todas as
traducios e todal-as grorias de Portugal; as
suas vibrantes paxinas son famén como o
compendio das arelas e aspiracids do pobo
lusitano. Asi puido decire Federico Schlegel:

« _e todol-os poemas antigos e modernos,
non hai outro que sexa tan nazonal nun grao
tan -elevado».

E Leoni escribiu; «Non so riquisima her-
danza de groria, mais inda un tan patridtico
entusiasmo que facendo palpitar os corazos,
nos infunde n‘eles os heroicos brios que seran
en todo o tempo a garantia fiel da nosa
independenza nazonal».

O poema inmortal —verdadeira epopeia de
Portugal— ¢ a obra culminante da poesia
portiuguesa. Camoes marca a edade d‘ouro da
literatura lusitana. Pero ten outro valor aindza.
Cando os palacianos iban adoutando o idio-
ma casteldn como lingoa de corte desbotando
a fala propia que relegaban as xentes rudas
e incultas do pobo, él foi quen cultivou con
todo amor e con grande empefio a fala
nazonal, perfeiciondndoa e consagrandoa nas
suas maravillosos estrofas que mais tarde
habizn de contribuir d‘unha maneira intensa
e poderosa para a restauracion da nazonali-
dade portuguesa. ;

Luis de Camoes nascéu en Lisboa no 4 de
Febreiro de 1924 e morreu o 10 de Xunio de
1580, pobre e esquecido dos seus a quenes

tanta groria habia dar coas suas obras. So

despois da sua morte o nome inmorredoiro
de Camoes chegdu ao corazdn dos portugue -
ses que ao cabo rendironlle ao poeta os ho-
nores que tan escrarecido xerio merecia.

Nas festas do IV centenario, Galicia siima-
se ao pobo irman-para conmemorar tan famo-
sa efemérides, e tinese satisfeita de cum-
prir un honroso deber.

A Irmandade da Fala, como no comenzo
decimos, que fen no seu programa o cultivo
da fala galega, tan somellante, irmd, da que
Camoes inmortalizou, non quer deixar de
unir os latexos do seu corazén ao latexar dos
corazos que rinden un novo tributo de admi-
rativa veneracion a memoria do poeta in-
mortal. :

Como homenaxe ao poeta, e polo interés
que ten para Galicia, pubricamos un trecho
do canto III de Os Lusiadas onde se describe
a traxica morte de Dofia Inés de Castro, a
desditosa galega amada do infante don
Pedro.

CXX

Estabas, linda Ignéz, posta em socego.
De teus annos couthando o doce fruito.
Nfaquelle engano da alma, ledo e cego,
Que a fortuna nao deixa durar muito;
Nos saudosos campos de Mondego,

De teus fermosos olhos nunca enxuito.

Aos montes ensinando, e as hervinhas
O nome, que no peito escripto tinhas.

CXXI

De teu principe ali te respondian
As lembrancas. que na alma lhe moravam,
Que sempre ante seus ollos te trazian,
Quando dos feus formosos se apartavam;
De noite em doces sonhos, que mentiam,
De dia ¢n pensamentos que voavanm:
E quanto con fin cuidava, e quanto via,
Eran tudo memorias de alegria,

CXXII

De outras bellas senhoras, e Princezas
Os desejados thalamos engeita:
Que fudo enfin, tu, puro Amor, desprezas
Quando um gesto suave te sujeita.
Vendo estas namoradas estranhezas
O velho pai sisudo, que respecta
O murmurar do povo, e a phantasia
Do filho, que casar-se nao queria.

CXXII

Tirar Ignéz ao mumdo determina,
Por'lhe tirar o filho, que tem preso;
Crendo co‘o sangue s6 da morte indina
Matar do firme amor o fogo aceso.
Que furor consentio, que a espada fina,
Que pode sustenta~ o grande peso
Do furor Mauro, fosse alevantiada
Contra uma fraca dama delicada?

CXXIV
Trazian n'a os horrificos algozes
Ante o Rei, ja movido a piedade;
Mas o povo com falsas, e ferozes
Razoes a morte crua o persuade.
Ella com tristes, e piedosas voces,
Sahidas so da magoa, e saudade
Do sen principe, e filho que deixava,
Que, mais que a propria morte, a magoava.
CXXV
Para o ceo eristalino alevantando
Com lagrimas os olhos piedosos,
Os olhos, porque as maos The estava atando
Lm dos duros ministros rigorosos,
. despois nos meninos attentando
Que lao queridos tinha, ¢ tao mimosos,
Cuja orphandade como mai tenia,
Rara o avd cruel assint dizfa:

CXXVIL J

Oh tu, que tens de humano o gesto, e o peito

; (Se de humano ¢ matar una doncella

Fraca e sen forza so por ter sujeito

O Coragao a quem soube vencel-a

A estas criancinhas ten respeito,

Pois o nao tens a morte escura l'ella:

Movate a piedade sua, e minha,

Pois te nao move a culpa que nao finha.

CXXX

Queria perdoar-lhe o Rei benino,
Movido das palavras, que o magoam;
Mas o pertinaz povo e seu destino
(Que de‘esta sorte o quiz) lhe nao perdoar
Arrancan das espadas de acgo fino
Os que por bon tal feito alli apregoam.
Contra uma dama, oh peitos carniceiros,
Feros vos amostrais, e cavalleiros?

CXXXI
Qual contra a linda moca Polyxena
Consolacao exirema da mai velha,
Porque a sombra de Achilles a condemna,
Co'o o ferro o dure Pyrrho se aparelha;
Mas ella os olhos, com que o ar serena
(Ben como paciente, e mansa ovelha)

Na misera mal postos, que endoudece,
Ao duro sacrificio se offrece:

CXXXII

Taes contra Ignéz os brutos matadores
No collo de alabastro, que sustinha
As obras; com que amor matou de amores
Aquelle, que despois a fez Rainha,
As espadas banhanlo, e as brancas frores,
Que ella dos olhos seus regadas tinha,
Se encarnicavam, férvidos e frosos
No futuro castigo nao cuidosos.

CXXXIV

Assim como a bonina, que cortada
Antes do tempo foi, candida e bella
Sendo das maus lascivas maltratada
Da menina que a trouxe na capella
O cheiro fraz perdido, e a cor murchada
Tal estda morta a palida donzella

Seccas do rostro as rosas, e perdida -
A branca e viva cor, co‘a doce vida.

CXXXV

As filhas do Mondego a morte escura
Longo tempo chorando memorarany
E, por memoria eterna en fonte pura
As lagrimas choradas transformaram;

O nome lhe puzeran, que inda dura,

Dos amores de Ignéz, que alli passaran.
Vede que fresca fonte rega as frores,

Que ldgrimas sao a agua, € 0 nOmMe amores.

A festa do homenaxe a Camoes

Celebrouse no dia 27, na fermosa sala do Teafro Rosa-
lia Castro a festa organizada pol-a Real Academia Galle-
ga en conmemoracién.do IV centenario do grande poeta.

Despois d‘unhas verbas do Sr. Ponte Blanco, Presiden-
te da Corporacién, que abriun o acto académico, o noso
irman Sr. Lugris Freire den létura ao seu discurso que foi
moi apraudido. 2

Estuda o Sr. Lugris a orixen comun dos pobos ouciden-
tales da Gran Hispania, que tefien unha mesma luz de al-
borada alumeando os seus hourizontes, indicandolles un
mesmo camifio @ seguir na vida.

Analiza a formacién do reino de Portugal e cita os moi-
tos elementos galegos que intervieron naquela, hastra che-
gar @ Luis de Camoens o inmortal poeta lusitano déscen-
te do galego Vasco Pérez de Camoens.

Logo fala da importancia que fen os Lusiadas para Ga-
licia, afirmando que se non pode ser bon escritor galego
sen leer e estudar primeiro a Camoens.

Fai destacar a persoalidade do poeta como gran patrio-
ta que acendenu co seu verbo esgrevio o sentimento nazo-
nal no pobo portugués.

Cita despois o paralelismo que existe entre diferentes
poetas portugueses e galegos de distintas épocas, compa-
rando a Mariano de Castilho coa nosa Rosalia, e a Gue-
rra Junqueiro con Curros, que tanta somellanza tifian, e
romata manifestando que os descendentes de Vasco da
Gama e Cristobal Coléon, gne rvealizaron os feifos mais
groriosos e trascendentaes da hisforia despois da nascen-
sa de Xesucristo non poden alentar cousa mellor nin pen-
samento mais grande que o de se axuntar nunha irmanda-
de nobre, forte e podente que contribuya ao maor engran-
decemento dos dous pobos. Foi moi apraudido.

O Sr. Garcia Acufia, en representacion do Sr. Consul
de Portugal, que esta doente, pol-o que non puido asistir
ao acto, o que lamentamos, falou de Camoens como poe-
ta castelan, asegurando que igualmente escribia en por-
tugués que no idioma de Castela que tanto amaba.

Ao noso modo de ver, o Sr. Garcia Acuna conoce pou-
co a obra do grande poeta portugues.

Por doenza, tamén de sentir, do Excmo. Sr. Marqués
de Figueroa, non puido éste tampouco asistir ao acto.
Enviou unhas cuartillas, ademirabres, como suas, en que
nos fala da igualdade, da irmandade, entre Portugal e Ga-
licia, e do sentimento nazonalista de Camoens. Estas
cuartillas foron lidas pol-o Sr. Martinez Moras e acollidas
com grandes aprausos.

O Sr. Lugris da, logo létura & fermosa. poesia do noso
gran Pondal, que pubricamos n-outro logar da revista, ti-
tulada A Fala, que e premiada con aprausos ruidentes.

Finalmente ocupa a fribuna o ilustre poela portugués
Euxenio de Casiro que ¢ saudado por un aprauso formi-
dabre

Encomeza dicindo como hai vintacatro anos. veu a Ga-
licia e atopou aqui coma unha prolongacion da sua Patria.

A paisaxe e as almas parecéronlle paisaxe e almas por-
tuguesas, ¢ para que a ilusion fose maor, até a fala no seu
espirito e na sua forma pareceulle tamén a sua fala por-
tuguesa.

Di somo aquel viaxe de uns dias por terras de Galicia
deixéu grata e profunda lembranza na sua alma, que ago-
10 ao voltar vello, vive momentos do delicado sentimento
que Almeida Garret definiu dicindo:

«Saudade, gosto amargo de infelices.

Delicioso pungir de acerbo espinho».

Agradece & Real Academia Gallega a deferencia de o in-
vitare para tomar parte no acto gie se verifica en conme-
moracién do IV centanario de Camoens: groria maxima de
Porfugal, pero groria famén de Galicia.

Refirese logo a Crufia, e di que ao chegar agora a esta
cidade viu nas rias os pantasmas das inmortaes figuras
de Rosalia Castro, Curros Enriquez e Pondal, vendo ta-
meén ao notar a desaparicion dfestas figuras, outro pan-
tasma mais, o pantasma da sna mocedade xa distaufe.

Despois entra de cheo no asunto do seu discurso, que
denomina «boceto da vida senfimental do autor de «Os
Lusiadas», e di que Luis de Camoens non teria sido o es-
traordinario poeta que foi se non tivese amado como
amou, No amor orixindronse todalas disgracias da sua
vida, mais foi compensadamente o fogo do amor que su-
bremott a sua inspiracion,

Fai un estudo minucioso e documentado, cheo de inte-
rés, da parte lirica da poesia camoneana; relata algunns
detalles da vida do poeta, e como durante a sua estancia
en Mozambique compuxe o seu «Parnaso», onde estan as
suas mellores poesias liricas.

Fala das fontes da inspiracion lirica do poeta e sinala
que a «Natercia» de Camoens non e outra que Dofia Ca-
talina de Ataide, filla de Don Antonio de Lima e dona Ma-
ria Bocanegra. Facendo un interesantisimo estudo acerca
d‘algunhas das musas inspiradoras do poeta.

Di como hai obras de arfe cuio encanto ven non s6 da
sua propia beleza senon tamén do misterio que as envol-
ve, sendo igualmente certo que na vida dos mais grandes
poetas, hai sempre circunstancias prosaicas, cuia divulga-
cion perxudicaria o efeito artistico das suas obras.

Pol-a mifia parte — romata dicindo—, confeso que en-
dexamais me conselarei do desgusto que tiven cando sou-
pen que Laura, a inspiradora de Pefrarca, tivo material-
mente un marido que non tina nada de poeta e do que
coucebiu nada menos que once fillos.

Unha prolongada ovacion puxo fin @ fermosisima diser-
tacion do doutor Euxenio de Castro.

O Sr. Carré Aldao ofrecéu en nome do Alcalde, ao que
representaba, un fermoso bouguet de frores a Sta. Cons-
tanza de Castro, filla do ilustre poeta, e pediu un aprauso
as donas crufiesas para as suas irmas de Portugal.

C'un aprauso formidabre pechouse fan culto acto.

#o&
#*

En agasallo do ilustre poeta Portugués Dr. Euxenio de
Castro, celebrouse un banquete no Atlantic Hotel.

O grande poefa para corresponder aos desexos vehe-
nentes dos sens moifos admiradores, deu, na popular
.Reunién de Artesanos, létura a algunhas das suas admi-
rabres composicios que foron apraudidisimas.

A censura debz existir

Eis un asunfo que me leva preocupado fondamente has-
ira o punto de me tirar o sono algunhas noites. Moilo
lévase falado de si convén ou non que o8 gobernantes
exerzan a previa censtira co‘a prensa e tamén cos libros e
actos pubricos. Despois de moito maduralo, de contrastar
0§ pros e os contras vifien a firar a concrusion de que a
censura ¢ unha cousa moi comenente e praitica non so-
mentes para os que gobernan senén tamén para o pais
gobernado. Imos a pofier como exempro demostrativo da
mina tesis o caso autual de Hespatia.

Veu o Direitorio a salvar a Hespamna, asi o reconoce-
mos todos, honradamente, da bancarrota a que a levaron
os politices do viejo régimen. Para unha obrade tal natu-
reza se non pode seflalar un determinado tempo pois a
importancia da mesma e a comenencia da sua realizacion
somentes poden indicar o desexo de que se realice o mais
axina que se poida para ben de todos. Mais nunca a
trinta, sesenta ou noventa dias sen mais prorroga.

Labor tan inferesante, se non pode negar, como a que
ven efectuando o Direitorio, necesita da axuda de todos
e 110 caso de que honbera alguns, nunca faltan espritos
cativos que non se dan por satisfeitos nunca no seu afan
antipatriotico de entorpecer a labor dos gobernantes, con-
frarios a ela, pois é preciso que non falen, faeel-os calar
relixipsamernite ante a magnitude da obra que se ven
levando a cabo. Eis a censura. Unha das mais grandes feli-
cidades d‘un pais ¢ ser ben gobernado. Para gobernar ben,
d gusto, comodamente, ¢ un estorbo a oposicion. Esto
pol-o que fai ao orde xeneral da gobernacién; mais hai
tamén casos particulares; no caso autual de Hespafia, que
demosiran ivefutabremente a necesidade do exercicio. da
censura e as veintaxas enormes da sua existencia:
Vexamos:

Pol-as notas oficiosas e pol-o que se deixa ver pol-a
prensa agudizouse agora o probrema de Africa. Non per-
mitindo a censura que 0s xornas poidan ceibar ao voo

a sua fantasia evitamonos que a prensa, pol-o menos a '

mal intencionada, nos diga, fose certo ou non, que o pasa-
do ali foi catastrofico arrepiandonos cos seus relatos
macabros e fantasticos que non cenducen mais que a
deprimir o animo dos cidadans. Co‘a censura enteramonos
con exactitude do sucedido e d‘esz maneira o pobo hespa-
nol pode segnir sostendo o seu exaltado patriofismo e
pacencia seculares. Se non houbera censura haberia que
que ver a certa prensa fantaseando encol do caso de Bar-
celona e da frontera francesa, feitos sen importancia os
cales exprotarian as axencias periodisticas para aumentar
as suas tiradas e vender ntimeros como o pan bendito
Eles conocen a marayilla a idiosincrasia folleiinesca do
pobo hespatiol. Lembrémonos do crime do correo de An-
dalucia d'outros moitos e das nenas desaparecidas que
non Sei como oS censores permiten se ile dé unha tan
exiraordinaria importancia a un feito que non tén ningun-
ha. Vésaxe pois como co‘a censura evitase e espeitaculo
pouco honroso de ver a prensa hespafiola convertida
n‘un folletin, facendo que se preocupe de cousas de mais
importancia e franscendencia, e nds, os cidadans hespa-
foles, pedemos seguirconservando a nosa beatifica sitna-
cidn sen que nos amarguen a nosa preciada exisfencia re-

latos e mais relatos inverosimiles de pelicula disparatada
e charlotesca.

Outra ventaxa innegabre é a seguinte: Un exaltado cal-
queira, que nunca faltan, quere pubricar un-.artigo non
axeitado &s normas da situacion vixente e como denantes
de pubricarse ha de pasar pol-a censura pois o censor
co seu protector lapiz bermello, podelle evitar unha multa,
un destevo ou uns anos de carce. ;Quérense mais ven
taxas? :

Se npn abondara co‘as expostas fica intanxibre a mais
primordial. Que para salvar a Hespana hai que o arros-
tfrar todo e nada importa que durante unha tempada a
opinion se non poida manifestar se a costa d‘ese pequeno
sagrificio ha Patria a de ficar salvada. Poderia tamen repe-
tir o que con acerto, vense decindo a cotio. Que censura
desperta a intelixencia e o pensamento dos escritores.

Para remate, como comenencia propia e ventaxa egoista
para min, eu pediria quenon se levantara a censura pol-o
menos hasta qme dera remate o campeonato de fithol en
Galicia pois e probrema que absorve todo o meu pensa-
mento ¢ non quero preocuparme d‘outras cousas hasta
que fique compretamente resolto probrema de tanta trans-
cendencia.

VICTOR CASAS.

COUSAS QUE SE NOS VAN

A M AN IEA

E unha mafian do mes d‘ Agosto. O sol queima. A eira
esta chea de xente que se move d‘aqui para ali preparan-
do a malla. Enriba da meda esta un tirando pra abaixo
monllos a eito. Cando os molllos: vefien pol-o aire soltan
un polvo fino que brila 6 sol como si fose d‘ouro, Os
monllos vannos pofiendo pol-a eira adiante. Uns de pe
ca espiga pra riba. A espiga ddbrase co peso do grau e
brilan o sol como cabelos roibos. Outros esténdernos a
o xeito.pra ser mallados. A eira esta limpa d‘areas e terra.
Unha capa de bosta dalle un ser suave e dote como si a
cubrira unha manta. Rodéana figueiras: e outros albores.
Das polas colgan mallos, ensifios, chaleques, faixas e
outras cousas. Debaixo, a sombra, estan rapaces e nenos
senfados que vefien a xolda. O dia da malla niuguén da
casa traballa n-outra cousa. Todos tefien que facer ali.
Qos rapaces carrexan auga fresca para os malladores; as
as donas aparénllanl-o xantar, e os demais axudan no
que se poida e sea perciso.

Xa esta todo preparado. Os malladores estan dispostos
tamén. Son déz, doce, ou mais. Segtin sea a eira ¢ o trigo
que haxa que mallar. Todos estdn en camisa ou elastico,
descalzos ou en alpargatas. Os que tefien camisa desabo-
ténana no pescozo, deixando o peito a recacho. Algas
amostran uns pelos grandes e espesos como de peifo de
lobo. Todos pofien 6 pescozo un pano branco ou de color,
segun lles cadra. Non sei si para recollel-o suor on para
que o sol non lles pique tan forfe.

Na eira hai unha alegria como de' festa. Os falan alto
uns cos oufros, e dinse bromas entre grandes e barullei-
ras risofadas. O mesmo elas e todos entre s. As chanzas
e donaires andan de boca en boca picantes como abellas,
As veces unha risa xeneral de todos a un tempo salta
~ brincadora e aloucada celebrando a ocurrencia. Estan as
caras encendidas como fizds. Ferbe o sangue nos corpos.
«jEi, rabiala.

Empeza a malla. Van os homes pouco a pouco, mita de
de cada lado. Todos a compds, cada un o seu tempo:
iplin! iplan! jplin! {plan! (plinl{plan! Acabédronse as bromas.
Por un momento perden a malla o aire de festa que tifia.
Agora solo se oe algunha palabra formal e o bourar dos
mallos iplin! {plan! jplin! jplan! E que a xente ainda «non
entrou en calors. Estan os corpos vencendo a resistencia
([;1" alcontran sempre nos primeiros momentos d‘un tra-
ballo forte. Cando os homes.levantan os mallos vense os
pértegos no aire dar voltas asf como de mala gana, como

por forza.
iXa entra a xente en calor! O vello Chinto botéu unha
das suas que a todos fixo Tebulir. Atopdn un moallo duro

que non botaba o grau. A xente parece que non cargaba o
bastante —«jCargar, rapaces, que tremal {Ei, corciol».

Os homes agoran cargan de alma. Estiran os corpos e
doméanse como brinbios. Sitben e baixan os mallos mais
a presa. Cando estdan no aire os pértegos brincan direiti-
oS que mesmo parece que eles solos se manexan. Dos
labios da moza que anda c‘unha xesta xuntando os gras
de trigo que saltan «fora» da eira, sal unha broma que
pon colorado a un dos mailadores xéveues. Este devélvea
axudado pol-os compafieiros. Entra a malla de cheo no
seu caracter de festa. Festa de sol, de fraballo alegre e
farturento. De risas e chanzas, de licencias graciosas, de
promesas d‘amor. Os petos dos- mallos son mais fortes
e sostidos que denantes. O seucompas saltan pol-o aire
os gras de frigo, que vistos a fravés dos raios do sol
somellan gras d‘ouro.’Qs rapaces brincan por riba dos
monllos dando volfas e pinchacarneiros. Os gritos s risas
d‘eles xuntanse c‘os dos homes e fan barullo de brinca-
deiro que chaman a cantos pasan por ali. Os gorrids no-
vos tamén axudan co seu arreo chiar. Hai olor a graneiras
chicas, a pan novo, a forno cocendo. Respirase partura e
benestar.

*
ok

A malla parece un vello rito dos dioses celtas. Ten algo
d‘ofrenda de relixiosidade primitiva. -Os malladores fan
como si quixeran apracal-a furia d‘algiin esprifo infernal
Domean os corpos con soltura e gracia, firmes sobre das
pernas recias. Tefien un rimo d‘armonia que mesmo pare-
ce quelles sal da alma.

Esta de que falo aqui xa fai tempo que a vin. Foi alé.

pol-os primeiros anos, na aldea donde nacin e me criej,
enire toxos e queiroas, oindo o canto do cuco. Hoxe case-
que non se ven. Hoxe fanse a maquina. Sera unha cousa
moi boa. Pero a min dame moito sentimento velo. Unha
malla na nosa terra feita a maquina paréccme algo asi co-
mo un peilan vestido de sefiorito. Unha cousa desnatu-
ralezada.

¢;Non haberd un pintor noso que recolla n‘un cadro este
trozo de vida galega, antes que desaparezca por compre-
to? Dentro de pouco tempo xa non se vera.

Jost Lesta MEIs.

LAR

| ea vostede esta importante novela quince-
nal que se edita na

Imprenta MORET

Magoado esta de tristura
Don Alfonso, o nobre rei
que fai nas vellas estorias
0 sesto do nome sei.
Magoado esta de tristura
dque o tempo, no seiu correr,
leva forzas e contentos
e frai floxedade e fel.
Fixérase xa de dias
tras de loitar e venceér,

e as doenzas quebrantaran

0 corpo, que non a fé

pois anque en anos cumprido,
no lnme da groria a arder,
sofia con deixar a Hespaifia
ceibada de xente infiel.

Gafniada 6s mouros Toledo
n-ela ten asento o rei,
que adoura a cibdade sagra
que tanto custon toller.
Con Defia Maria a Zaida
calmados seus dores ve,
que fen a moura cristiana
a man mais ddéce que o mel,
cando chega mala nova
que grande cramor erguéu:
Miramomelin, ousado,
tenlle posto cerco a Uclés
e con fortes bastimentos
e grande estrondo, caiéu,
como lobo sobre ovella,

o seu castelo a bater.

Moito dolor Don Alfonso
houbo n-elo padecer;
e chamando pol-os Condes
que en Toledo son con él,
para mellor acomodo
concello con eles ten
no que acordou ala foran
o castelo a socorrer
levando 6 frente, bandeira
e capitan a unha vez,
o neno infante Don Sancho
10 que O Seu carifio vé
o reino alongado e forte,
o seu trono a frorecer;
e cando para a saida
a hoste disposta véu
a Don Garcia de Cabra
encarga lle vai faguer
de que como pai ampare
O que de aio sirvéu.

Cabeceiras das mesnadas
¢ co-a bendicion do rei,
colleron os cabaleiros
eu dereitura de Uclés.
Chegados que 6 campe foron
de sipeto entraron n-¢l
a lidar rexos, en onde
estaba o maior poder.

Ali foi o embate rudo

como nunca outro se veu

que os brados, o sangue e o ferro
fan a terra estremecer.

Ben o infante D. Sancho

mostra o brazo de onde ven

e que, O par, leva de Zaida
sangue nas veas a arder.

MORREU D. SANCHO EN UCLES

O bravo potro domea,
solta, revira e contén,

a lanza valente adianta

con forte man, sin tremer,

e fai da espada punxente
raio encendido no céu,
anque doce primaveiras
inda no-alcanzou a ver.

No mais duro da batalla

o infante en terra caiéu
berrando 6 Conde, seu aio,
que loita con mais de cen;
«jPerdin o cabalo, Conde!
iConde, vindeme acorrer!»
O ver Garcia de Cabra

que D. Sancho en terra déu,
descabalgando con presa

e pondose diante d-él
defendéuno co-a sua espada,
c-0 seu escudo o cubrén

até que feridos xuntos
xuntos cairon famén.

iMala a houberon os cristianos
diante dos muros de Uclés!
{O fio das cimatarras
dos fillos de Mahomet
sefe C8ndes foron mortos
e con eles fenecéu
o neno e garrido infante
Don Sancho, fillo do Rei,
que inda doce primaveiras
non mirara frorecer!

Cando o Conde Alvar Fernandez
o cabaleiro mais fiel,

c-0 de Calespina alcanza

en Toledo parescer,
salvados non sin traballos
do triste dia de Uclés,

o rei Don Alfonso o sesto
seu dor ansi lles planéu:

«jAi men fillo, meu fillifio,
sodaz da mifia vellézl

(Hu mo deixastedes, Condes,
que xa de vel-o non hei?

jAi, meu espello belido

no que me soia ver

e no que meus tristes ollos
tomaban tan gran pracerl
jAi, meu herdeiro maior

por forzas de amor e leil
{Dademe o meu fillo, Condes,
que sin ¢l hei de morrer!
{Dademe o meu fillo, Condes,
soaz da mina velléz...l»

Ansi contan as estorias
morrén Don Sancho en Uclés,
ansi din que Don Alfonso
a sua perda plafién.
iNunca choraras, Galicia,

0 que para {1 morréu

o dia que o neno infante

findu no campo de Uclésl

{Mais que seu pai o chorara %
tinas de chorar por éll

iSi ¢l non morrera, Galicia, 4
outra virias a ser, %
que non viviras de alleo }
podendo vivir do teu! ﬁ;&

RAmMON CABANILLAS ﬂ




A NOSA TERRA

Festas gallegas

Foliadas e Cantigas, de Pontevedra

Fixo este coro unha fournée pol-os teatros de Galicia
que lle valen moifos aprausos.

Tivemos ocasion de o ver na Crufia, e poidemos xusgar
pol-as obras presentadas, que esta agrupacion preocupasa
de buscar unha nova orientacion na sua modalidade, o
que é dino de gabanza. 3

«A Dona do Agrario» é un pasaltempo non certamente
dos de mais valia con que conta o Teatro galego; cousas
ben mais mellores temos visto, e no tocante a4 «O Pote»,
anunciado pomposamente como operela, non é nin sique-
ra unha zarzuela, senon simplesmente un ensaio, inferior
como obra musical e de conxunto a aquel outro que  hai,
algtin tempo estrenouse na Crufia, con letra de Salinas
e mitsica de Xesus Gonzdlez e Faustino del Rio: se ben
ten algunha escenas ben trazadas, como aquela da carta,

" no primeiro acto, e outras, como o comezo do 2.° acto

onde interven o coro, hai unha fipica danza de espadas, e
outras cousas que demostran canto se pode facer cos ele-
mentos que proporcionan as nosas costumes.

A interpretacion regularmente; quizais, asi o Creemos.
debido ans molestisimos viaxes. En xeneral a representa-
cion agradou. Pero o que mais aprausos outuve foi o se-
fior Mercadillo na sua estupenda interprefacion de melo-
dias galegas, E un artista que non se cansa un de ademi-
rar e que se fai aprandir con entusiasmo.

Ecos da Terra, do Ferrol

LIn novo conxunto artistico que fixo hai pouco tempo
a sua aparicion gustando moito.

Proponse visitar a Crufia- para se dar a conocer do pu-
brico da Capital de Galicia & cuio aprauso aspiran to-
dal-as agrupacios artisticasda Rexion. Non en van a Crufia
¢ a cidade mais importante e onde mais interés despertan
toda cras de manifestacids artisficas que tenden ao en-
grandecemento da Terra.

Saudade; da Crufia

E‘is unha agrupacion coral que se decaton do verdadei-
ro camino a seguir en ben da caltura musical e arfistica
de Galicia.

Os cantos folk-loricos xa estan recollidos e déronse a
conocer as mosas xeneracios que -tinanos esquecidos;
mais agora compre facer algo mais. Ben esta conservar,
pero mellor ainda é crear. «Sandade» vai a creacion de
nova misica.

As escenas de costumes interpretadas por estes coros

con acompafiamento de orquesta; marcan unha nova eta-

pa na vida dos coros rexionaes, e por elo compre felici-
tar ao inspirado Mestre-Director da agrupacién Mauricio
Farto, que tan ben sinte a nosa miisica, e que compuxo
tan belas paxinas, e ac noso irman Leandro Carre, que
nmaxinéu a nova modalidade, e escenas, escribindo tameén
a lefra das composicios.

O éisito acadado pol-a Agrupacion «Saudade» sera con
certeza confirmado ondequeira que se presente.

Sen espacio hoxe para mais, falaremos con maor deta-
lle da labor d‘este coro xé qua a sua presentacion sera o
do-corrente. :

O diario “GALICIA*

Este quiridisimo colega vignés pasoua ser propiedade
do noso entrafiabre irman Valentin Paz Andrade que yiiia
dirixindoo con gran acerto en cuio posto continuarad n‘esta
segunda etapa do citado xornal.

Varias veces temos manifestado a opinién que nos me-
rece o simpatico rotativo. Outras, e ainda recentemente,
intentamol-o sen conseguir facel-a pinbrica. «Galicia» e
para nos o xornal galego mais galego, mais propio e mais
moderno. Nos dous anos que ten de vida conqueriu po-
fierse 4 cabeza da prensa de Galicia pol-a sua moderni-
dade, pol-o seu galegnismo sentido sinceiramente, pol-a
escollida ringleira de colaboradores, pol-a sua sensatez
en todal-a- cuestiés nas que fivo que expofier o Sua Opi-
nion e por cantas modalidades, por cafivas que parezan,
carezterizan a un orgo de pubricidad que antes que a
ninguén débese ao pubrico. E xa se vé como éste corres-
ponde ao afan do diario pois cada dia véndese mais.
«Galicia» fai honor verdadeiramente ao seu nome que ¢
tamén a sua unica politica. A de servir .a Galicia nobre-
mente, patrioticamente en todol-os ordes.

Con Paz Andrade sigue compartiddo a tarea direitiva e
ourentadora de «Galicia» o tamén querido irméan noso
Roberto Blanco Torres e agora pasa o axudar aos gran
Cabanillas [o ilustre Poeta da Razal ;Non son éstos fres
nomes unha compreta garantia? «Galicia» acrecentara a
popularidade que xa posee e afirmarase rofundamente
como o verdadeiro xornal galego.

Con este feliz motivo renovamos a «Galicia» e aos tres
queridos irmans o noso profundo cariio e o desexo de
que conguiran un éxito definitivo ao frente do xornal
vigués. honra da prensa galega e constante heraldo das
arelas renovadoras da Nosa Terra.

Expoéicidn Guillhermo Filipe

No salon do Concello municipal expon o inozo pintor
portugués Guilhermo Filipe 45 cadros que estivemos a
ollar. A impreesion que nos produxo é grandemente agra-
dabre gustandonos mais no refrafo qie na paisaxe mna
que lle atopamos algunhas deficencias de colorido e féc-
nica que en troques no refrato coidamos ver non existen
tan acusadas. Na paisaxe esta ourentado n‘un senso mo-
dernista que non nos convence e do que lle aconsellamos
trate de fuxir. Entre os retratos que expon figuran alguns
gue parescen feitos por un consagrado-destacandose entre
eles os dos poetas Euxenio de Castro e Teixeira de Pas-
coaes que esfan ben. Parécenos que Guillhermo Filipe
conquerira mais éxitos adicandose de cheo ao retrato
no que lle agarda un brilante porvir.

Ainda e novo e continuando tan bén como comenza
pode abranguer unha mais grande perfeicion e millora-
mento que faga d‘¢] in dos millores pintores porfugueses.

A nosa cordialisima embora.

NO CIRCO DE ARTESANOS

Unha conferencia de Euxenio Montes

Este noso querido irmén e cultisimo colaborader pro-
nunciéu unha fermosisima e interesante conferencia no
Circo de Artesanos 0 dia17 dopasado Novembre versando
encol de fema tan atractivo como «O onte e o manan da
cultura galegan».

Foi presentado o conferenciante por Antén Villar Ponte,
quen, tameén en galego, pronuncidou unhas verbas intere-
santes de gabanza de Montes facendo contrastar axeifa-
damente a sua cultura e a sua labor idealista co'a inercia
e falla de ideas da' mocedade aufual que non ten mais
aspiraciés que os deportes, conocer as marcas de auto-
moveis e oufras cousas pol-o xeito carentes de idealidade.
Moi atinadas e oportunas verbas gque merescén a nosa
embora.

A conferencia de Montes foi unha verdadeira preciosi-
dade en todol-os ordes. Mais no literario que no fondo do
traballo que se nos antoxa un introilo do moito ¢ bon
que nos poderia decir n‘unha disertacion mais preparada
ou n‘unha serie de arfigos nos que ¢é] é mestre. As cuarti-
llas que leéu son unha primorosa obra literaria e poética
abundante de fermosas conceiciés e pasaxes que caufiva-
ron ao auditorio que ao final apraudiu con carifio a
fermosa' disertacion. Nos aforramos resefial-a pois no
proisimo nimero feran ocasion os nosos leitores de sabo-
real-a integra.

A nosa felicitacion mais entusiasta ao querido Montes
un dos rapaces de mais valia da aufual mocedade galega
que con exemprar patriotismo traballan pol-a exaltacion
e cultura da nosa Galicia.

OS COROS GALEGOS

Fai ben tempo que me anda bulindo no miolo o facer
unhos comentarios .en col da labor que venien facendo os
chamados Coros Galezos.

Non Se pode negar—¢é esto esta difo milleiros de veces—
que os Coros fixeron nos seus comenzos unha fonda
labor galeguista, que era debido a un pouco d‘ambente que
tamén habia, consegniron que 0S nOSOS MOZOS € MOZAS ao
voltar das festas e romaxes non canten aquelas chulape-
rias de mal gusto e peor spnsonete, e que hoxe vexamos
con grande ledicia e contentamento por parte de todos
que voltamos aos tempos en que nos nosos adros se ouza

o alala que as veces somella un berro de loita ao ir acom- -

pafiado d‘un barudo aturuxo que cuase nunca fica sen
contestar. <

Ben esta todo isto, ¢ para esos primeiros pasos, lles
non faltéu aos Coros, ni os aprausos, nin as loubanzas
por parte de quenes temola obriga de atender o rexurdi-
mento das cousas da Terra, mais agora que xa os Coros
saben andar soios, agora qie xa os Coros ven como a
xente acode aos Teatros os dias de funcidn, agora repito:
os Coros-debian ir pensando en facer algunha cousa que
sexa capaz de que esfe rexurdimentfo-foik-lorico fignrase
n‘a historia dz Galicia que algtin dia tera que se escribir.

A min dame pena o verpasar un ano tras outro, unha
faiicién tras outra e ver como imos cada ver peor.

iloxe temos en Galicia unhos vinte Coros que non dei-
xaran labor galegui?ﬁme algunha, e para_gue chegue a

a cofiecemento d‘aquelas xentes certas cousas que fixeron
algtis d‘eles vou referir algiis casos concretos que falan
ben as craras da labor que fan.

Comenzaron os Coros co-a monomania de se dar a cofio-
cer en Madrid, pobo que non nos pode comprender, salvo
o fato de galegos mais ou menos galegos que na vila poi-
dan eixistir, e ao ir alé a maoria d‘eles non fixeron outra
labor mais outa que o pornos en ridiculo con cada repre-
centacion que daban e houbo algin Coro que no‘seu afan
de facer mais que os outros chegén a argallar no cativo
estanque do Retiro —nada menos que unhos Caneiros— e
para facer a festa mais enxebre chegaron a ir bebendo un
mal vifio en fiestos das prantas, porque eran de barro e
non habia cuncas; os comentarios folgan.

En Vigo un dos derradeiros dias, espallaban pol-as riias
unhos anuncios tan enxundiosos que me non resisto a

~copial-o literalmente:

“KU KLUS KLAN”

Salén de Baile
CALZADA GUIXAR, NUMEROD 2

El sabado dia 8 a las diez de la noche se inaugurard
este hermoso SALON DE BAILE lujosamente decorado:
Durante los entreactos haran su deleife la famosa y sin

rival pareja de bailes de

“QUEIXUMES DOS PINOS®
con su afamado GAITERO

A verdade sexa dita que se non podia chegar a menos.

Outros Coros no desexo de cantar pezas mais ou menos
orfednicas non dubidaron en perdel-o tempo en ensaiar
obras en castelan e ainda houbo alguén que cantéu en
pubrico «La Pepita» tampouco esto ten comentario.

Qutro coro para lle dar sen ditbida mais amenidade ao;
espeectaculo faille cantar a un rapacino de unhos 10 anos
unha especie de jotas baturras, que lle sentan que da xe-
nio oubilas.

De este xeito poderia decir moitas mais cousas que tan
abafantes son que me non afrevo a decil-as. E xa non
falemos da presentacién; hai Coros nos que as rapazas
saen con panos de percal estampados na cabeza de cores
qua nunca foron usados na nosa terra, outros nos que
tamén as rapazas locen unhos magnificos pendientes
goyescos de pasta blanca e ainda non vin a unha rapaza
qlie non saia co-as sus patillas... moi rizadinas por certo,

Dos homes que diréi eu, cuaseque todos gardan nnha
informidade da que lles pode ter envexa o ejército aleman,
uniformidade nos andares, uniformidade na vestimenta,
nos paus e varas, que non hai un solo que se esqueza de
leval-a e no tinico que os Coros se somellan aos nenos e
no de facer a roda... para cantar.

Pero sefior serd tan imposibre o facer algo que se poida
diferenciar de todo isto, sera tan imposibre o facer o re-
novar estos malfadados Coros que nos xurden por to-
dol-os currunchos e que con exceicion do Coro Cantigas
da Marifia —de Ribadeo— cairon todos no mesmo pecado-

(Costara tanto traballo facer un Coro Galego en vez
dos moitos Coros que se convertiron en numero de
Varietés?

FEDERICO ZAMORA,

LECT U RAS

Céltliga — Buenos Aires

Recibimos os dous primeiros nimeros d‘esta revista de
arte e letras adicada a estreitar lazos de unién entre Ga-
licia e a Argentina dando a conocer canto a nosa Terra
ten de bon na paisaxe, costumes, literaturn e arte.

E dina.de gabanza a boa intencién dos organizadores
de tad fermosa revista, que esta moi ben editada, inda que
guixéramos ver n‘ela mais traballos dos nosos escritores,
d-aquele que se produxeron na propia fala da Terra,
consagrandoa coa beleza das paxinas groriosas que
escribiron.

Agardamos que en niimeros sucesivos non deixaran de
adicar unha preferente atencion a literatura carateristtca
da rexion galega, e @ vida enxebre que loita contra a per-
xudicial unificacion que fodo o afoga, para resprandecer
e afincar a persoalidade de Galicia.

Desexamos a Célfiga unha vida prospera e grandes
trunfos:en favor da Terra.

Libreddon

Ven de aparescer o primeiro nimero d‘esta recadadiva
que en Compostela dirixe o novo e culto escritor galego
Xavier Pardo. Atentamente adicado pol-o seu autor reci-
bimos un exemprar que moito agradecemos. Pubrica unha
fermosa novelina da que ¢ autor que leva por titulo «Ma-
rifia Andrades.

Dende que se anunciou a pubricacion de esta bibrioteca
agardabamos con fonda impacencia a sua saida xa que
de pubricacigs d'esta cras estamos moi nccesarios e ainda
mais nos momentos actuds que coidamos deben ser de
moito traballo para os que de cote pensamos na exalta-
cion dos nosos valores e da nosa cultara propia. Iraba-
lios como «Libredén» son necesarvisumos e din sempre
moifo en favor da culfura galega.

«Marinia'Andrade» ¢ unha obrifia fermosa,ben pensadae
ben escrifa que revela as grandes condiciés:do seu autor
para estos (raballos. Quen para comenzar da a luz un
traballo como o que nos ocupa, fai conliar en que no su-
cesivo pode confribuir grandeinente, con porveito e con
acerto ao desenrolo e afianzamento da nosa literatura.

Dende a desaparicion inxustificada de «Céltigan estaba
facendo falla a continnacion d'estes traballos que repeti-
mos son de gran importancia. E ao fin, e alegramonos
fondamente d'‘elo, aquel valeiro vai ser debidamente ocu-
pado, pois ademais de «Libredén» nen fardara eun sair
«Lar» e con estas duas pubricacios xa os escritores poden
ter voceiros axeitados e a propagacion e vigoracion do
noso idioma ganara moitisimo. :

Saudamos con intenso agarimo a «Libredén» e facemos
votos pergue conguira unha longa vida xa que é obra
que moito nos conven e interesa. Pol-o intrés da nosa
cnlfura e preciso gue seus editores non desmaien en tan
pafridtica labor.

El! Ebro

Despois d‘uha longa suspensién na sua pubricacion,
volvemos a recibir esta notabre revista aragonesista de
cultura e enaltacion rexional que ve a Luz en Zaragoza.

Folgamonos moito de ver novamente entre nés o xor-
nal aragoneés que alenfa os mismos ideas que nos soste-
mos na nesa lerra.

Memorias d‘un cazador de elephantes

A biblioteca da nosa Irmandade vaise enriguecendo de
cote coas obras que os nosos amigos enviamos de todas
partes; mais, sobre todo da mazén irma. Portugal, é de
onde vefien mais a miudo libros d‘un grande valor que fan
da biblioteca da Irmandade unha das mais ricas da rexion
en exemprares notabres das letras portuguesas.

O admirado poeta, noso querido amigo, e colaborador,
Teixeira de Pascoaes; figura entre os mais leidos e os
mais estimados, asi como o grande pensador e crador
elocuentisimo Leonardo Coimbra. A notabre autoloxia
portuguesa dirixida por Agostinho de Campos forma unha
coleicion fermosisima e valiosa; e grande niimero de obras

* debidas aos poetas e novelistas de mais sona eu Porfu-

gal figuran tamén na nosa biblioteca.

E non sémente obras literarias chegan & nos. Libros de
cencia, de arte; libros didacticos e relaciés de aventuras
vefien tamén &s nosas maus que sempre os acollen con
agarimo e con safisfacion.

Hoxe temos que falar d‘un -libro de aventuras, un libro
escrito, admirabremente escrito, por Joao Teixeira de Vas-
concelos Titulase «Memorias d‘un cazador de elefantes»,
e nas suas 190 paxinas cheas de sinxeleza e emocion onde
se relatan as cazadas de elefantes que, o autor fixo duran-
te os seus dez anos de permanencia en Angola, hai tamén
episodios dramaticos, como a morte do fiel gufa Giatica
estrozado por un dos formidabres paquidermos, a de Ma-
cuta outro negro que foi sepultado baixo as enormes pa-
tas d‘outro elefante.

Despertan estas aventuras de caza grande inferés por- .
que, ademais das escenas venatorias tan ben descritas,
conten moitos detalles e curiosas pinturas de como Se des-
envolve a vida naquelas rexios africanas. e das costumes
dos negros. i

O libro fen un prologo do noso amigo Raul Brandao, e
estd moi ben editado, e ilustrado con 32 fotograburas,
pol-a Editorial Maranus de Porto.

Eahasade loito

Motivan éstas, o falescemento dos nosos irmans D. Je-
sis Ferndndez e D. José C..Juncosa acaecido no pasado
mes. Os dous pertenecian @ Irmandade dende a sua fun-
dacion e ainda que non se distinguiron con unha autua-
cion conoscida eran dous galegos de corazdn que tiflan a
fala o seu intenso e porfundo galeguismo.

Con grande pena lamentamos a desaparicion d‘estos
queridos irmans e enviamos das suas distintas familias a
a expresion do noso pesar sinceiro e sentido.

En poucas verbas

Con motivo da festa do Centenario de Gamoens, un
diario da Cruna pubricéu unha poesia que o grorioso poe-
ta escribin en galego.

Pero pubricouna traducida ao castelan.

Aparecén un Compendio da Historia de Galicia, pubri-
cado na Habana. .

Certo xornal corufiés loubando a tal obra como se fose
a primeira que se fai, dixo «que no ha sido un residente
en Galicia quien sintio la falta del Compendio y acudié a
remediarla, sino un ausente».

Desconocemos o tal Compendio; pero conoscemos o
feito.por D. Manuel Murguia xa hai un bon lote de anos e
edifado en Vigo, o Rexume da Historia de Galicia». por
D. Florencio Vaamonde, editado na Crunia por Carré Al-
dao; e finalmente as «Nociones de Historia de Galicia»
por D. José Maria Rodrigiiez, de Ponfevedra.

E todos residentes en Galicia.

Hai pé de critico que mesmo da guenio.

Sempre por rebaixar o meérito do que se fai na casa:
Inda que os de fora non fagan mais que copiar aos de
dentro. i '

{Ou quizais saben fanto, qne se pasan de listos!

Vida Marifima e Comercial

Sud-Atlantica Sobrifios  de José Pastor
v BANQUEIROS

Chargeurs Rel"“s Casa fundada en 1776

PROXIMAS SALIDAS
Para os portos do Brasil, Montevideo e Buenos Aires
dos modernisimos frasatlanticos rapidos de 16.000 tone-

A Cruna, Vigo, Lugo e Orense

adas de desplazamento, 10.000 cabalos de forza e dous 5599555553895500535355055555555955505055

hélices.

Precios en terceira crase (Incluidos impostos) AlmaGBS dB ferros‘ aceiros, metas’._ ferramentas

(Suxetos as variaciés do cambio e sin impostos. e_tOda cras de ferreteria
TERCEIRA PREFERENCIA—En camarotes-de 2,4y 6

camas, con comedores, salds de conversacién‘e cafe cu- ¢ Ferna“dEZ’ anres y | clﬁia

berto, independientes. Precio n-esta clase: é o corriente de 2
ferceira mais un suplemento de 125 ptas. Casa central: A CRUNA

TERCEIRA EN CAMAROTE —En camarotes de 2,4 y 6 Linares Rivas. ntim. 12
: :

camas, con comedores, salos de conversacion e cantinas: SUCURSAL: Cantén Pequeno ‘9 e 10
0 precic de 45260 ptas, incluidol-os impostos. : .
Remitirdnse fotogratias d‘estas instalaciésaquenaspida. Teléfonos... ! Urbano 75 e 78
Facilitardn toda crés de informes os seus Axentes xene- ! Interurbano 49
rales en Hespafia: ANTONIO CONDE, FILLOS —Plaza * VIGO

ce Orenge, 2-A.—Telegramas y telefonemas Chargeurs. Urzaiz, nimero 1 Teléfono 253

a mais importante do Norte de Hespana

. escrusiva de

primeira fabrica de Inglaterra

V¥ de Novoa

L Visitade a exposicion

permanente en

“Royal Douiton Pntterie's“_

Payo Goémez, o
L.ACOR’UNA

Os vinos e conas millores

os que exporta a casa PEDRO DOMECQ de Xerez da
Fronteira, fundada en 1734. A casa mais antiga de Xerez-

- ¥
.5 vermouth mais selecto | Qamhrararia LEMUS

Para vifios de mesa
non hai outros com'os dos- cosecheires exportadores senores

~ R. Lépez de Heredia (Haro) I . 4
s st (oarouat) do s s aras. | SAN ANDRES 74 A CRUNA
José C. Juncosa
Galera 39 e 41 - 2.° piso— A Crufia

BANCO HISPANO AMERICAND

== MADRID

Capial: 100 millés de ptas. Direicion telegrafica: HISPAMER

SUCURSAES E AXENCIAS

Albacete, Alcoy, Alicante, Antequera, Badajoz, Barcelona, Bilbao, Cadiz, Calatayud, Cartagena, Cruiia, Cabra, Caceres, CﬂSt?ll_é"
Ejea de los Caballeres, Figueras, Granada, Gerona, Huelva, Huesca, [avita, Jaén, Jérez de la Frontera, Logrono, Las Palmas, Lérida
Lorca, Malaga, Murcia, Olof, Palm1 de Mallorga, Pamplona, Ronda, Sevilla, Soria, Tarrasa, Tuleda, Valdepenas, Valencia,

Valladoelid, Villafranca del Panadés e Zaragoza, s,
Compra e venda de valorss liespaiioes e extranxeiros.—Custodia de alhaxas e valores.— Desconto e cobro de cupos, titulos
amortizados e bil'etes de Laoteria. ST
Troque, compra e wveu ia de billetes ¢ moedas extranxeiras.— Cartas de creto, e xiro sobre fodol-os paises.—Cobro e desconta

de letras.—Préstamos e contas de creto sobre valores nacionaes e extranxeiros.—Contas correntes en pesetas nasque abono
intreses aos fipos seguintes:

2 por 1J)0 ao ano mnas cartas disponibles, @ visia.
2 12 por 100 id. id. a 3 meses dafa.
2 34 por 100 id. id. ab id.

3 tpor 100 id. i id. al id.

Tamén abre contas en moeda extranxeira abonando intreses a tipos convencionaes.

anco Espaiiol de! Rio de la Plata

Sucursal na Crufia - Casa matriz: BOS AIRES

FUNDADA EN 1886

TEN SUCURSAES NOS PUNTOS SEGUINTES:
REPUBRICA ARXENTINA: (Casa matriz, Bos Aires), Rosario pE Santa Fg, Bania BLANCA.
e principales prazas da Repiibrica

NO URUGUAY: MoNTIVIDEO

ENELIROPA: Maprip, BARcELONA, VALENCIA,-VIGo, BiLeao, A Cruna, SEvILLA, PAris, LONDRES, XENOVA, E HAMBURGO

A Sucursal da Crufia encargase de efectuar por conta dos seus clientes toda cras dz operacids bancarias nas con

dicios mais favorabeis e acretara infreses nas contas correntes, tanto en pesetas como en moedas extranxeiras a tipos

excepaionalmente ventaxosos

En conta corrente, intrés anual e Ve ol 2 por 100
En Caixa de aforros, con libreta hasta 1.000 pesetass 3 » »
En prazo fixo de fres meses o Gy »
Idem  id. 6 meses i R e 3 Uy » "
Idem id. un ano. RN SR Pt s A e gl 1
A ETATS DY AID  as wa e A & e b e SR convencional

Bireicion telegrafica e telefonica: SPAINBANK,




